
OB-HAVO OMILLARINING YURAK-QON TOMIR KASALLIKLARIGA 
TA’SIRINING SUN’IY INTELLEKT ASOSIDA TAHLILI 

 
Kabildjanov A.S., Pulatov G’.G. 

“TIQXMMI” Milliy tadqiqot universiteti 

 
Annotatsiya. Ushbu maqolada ob-havo omillarining yurak-qon tomir kasalliklariga 

ta'sirini sun'iy intellekt asosida tahlil qilish masalalari tadqiq etilgan. Harorat, bosim, namlik, 
shamol tezligi va geomagnit bo'ronlar kabi ob-havo omillarining ishemiya, aritmiya va 
gipertoniya kabi yurak-qon tomir kasalliklariga kompleks ta'siri o'rganilgan. Sun'iy intellekt 
texnologiyalaridan MLP, GRU, LSTM va ANFIS modellariga asoslangan yondashuv taklif etilgan. 
Tadqiqot natijalari yurak-qon tomir tizimining ob-havo omillariga sezgirligini va kasallik xavfini 
bashorat qilishda sun'iy intellekt modellarining yuqori aniqlikda ishlashini ko'rsatgan. 

Kalit so’zlar: Yurak-qon tomir kasalliklari, ob-havo omillari, sun'iy intellekt, chuqur 
o'qitish, MLP, GRU, LSTM, ANFIS, bashoratlash, geomagnit faollik, iqlim o'zgarishlari, ishemiya, 
aritmiya, gipertoniya. 

 
Abstract. This article studies the issues of analyzing the impact of weather factors on 

cardiovascular diseases based on artificial intelligence. The complex impact of weather factors 
such as temperature, pressure, humidity, wind speed and geomagnetic storms on cardiovascular 
diseases such as ischemia, arrhythmia and hypertension is studied. An approach based on artificial 
intelligence technologies MLP, GRU, LSTM and ANFIS models is proposed. The results of the study 
showed that artificial intelligence models work with high accuracy in predicting the sensitivity of 
the cardiovascular system to weather factors and the risk of disease.  

Keywords: Cardiovascular diseases, weather factors, artificial intelligence, deep learning, 
MLP, GRU, LSTM, ANFIS, prediction, geomagnetic activity, climate change, ischemia, arrhythmia, 
hypertension. 

 
Аннотация. В статье рассматриваются вопросы анализа влияния погодных 

факторов на сердечно-сосудистые заболевания на основе искусственного интеллекта. 
Изучено комплексное воздействие погодных факторов, таких как температура, 
давление, влажность, скорость ветра и геомагнитные бури, на сердечно-сосудистые 
заболевания, такие как ишемия, аритмия и гипертония. Предлагается подход, 
основанный на моделях MLP, GRU, LSTM и ANFIS из технологий искусственного 
интеллекта. Результаты исследования показали, что модели искусственного  
интеллекта с высокой точностью прогнозируют чувствительность сердечно-
сосудистой системы к погодным факторам и риск заболеваний.  

Ключевые слова: Сердечно-сосудистые заболевания, погодные факторы, 
искусственный интеллект, глубокое обучение, MLP, GRU, LSTM, ANFIS, прогнозирование, 
геомагнитная активность, изменение климата, ишемия, аритмия, гипертония.  

 
Kirish. Yurak-qon tomir kasal-

liklari global miqyosda o‘lim dara-
jasining yetakchi sabablaridan biri 
hisoblanadi. So‘nggi yillarda iqlim 
o‘zgarishlari, urbanizatsiya va 
geomagnit faollik kabi tashqi omillar 

inson salomatligiga, ayniqsa yurak 
faoliyatiga kuchli ta’siri ilmiy 
doiralarda dolzarb mavzuga aylangan. 
Jumladan, ishemiya, artimiya, 
gipertoniya kabi yurak-qon tizimi 
kasalliklari ob-havo sharoitining 

o‘zgaruvchanligiga sezgir bo‘lib, 
ularning xavfi odatda harorat, bosim, 
namlik, shamol tezligi, magnit bo‘ronlar 
kabi omillar bilan bog‘liq holda 
ortadi[1-2]. Shunga mos ravishda 
mazkur yo‘nalishda olib borilgan ilmiy 
tadqiqotlar soni ham ortib bormoqda. 
Dunyoning ko‘plab mamlakatlarida 
yurak-qon tomir salomatligi bilan ob-
havo omillari o‘rtasidagi bog‘liqlik 
zamonaviy hisoblash texnologiyalari 
chuqur o‘qitish asosidagi modellar 
orqali tahlil qilinmoqda. Tahlil qilingan 
maqolalar chuqur o‘qitish va vaqt 
qatori modellari yordamida yurak 
kasalliklarini tashqi muhit omillariga 
munosabatini aniqlashga qaratilgan. 

Keltirilgan ilmiy manbalar bir 
necha umumiy xulosalarni ilgari 
suradi: 

1. Ob-havo yurak 
salomatligiga bevosita ta’sir qiladi; 

2. Ekstremal harorat 
holatlarida yurak xurujlari xavfi oshadi; 

3. Chuqur o‘qitish modellari 
bashoratlashda an’anaviy statistik 
usullardan yuqori aniqlik ko‘rsatadi[3-
8]. 

Shunga qaramay, mavjud 
adabiyotlarda har bir omil va har bir 
kasallik asosan alohida-alohida 
o‘rganilgan bo‘lib, ularni kompleks 
ko‘rinishda tahlil qilgan ishlanmalar 
yetarli emas. Shu bois, mazkur ishda 
ilgari chop etilgan maqolalar tahlil 
qilinib, ulardagi yondashuvlar, natijalar 
va metodologik asoslar solishtirilgan. 
Bu tahlillar asosida ishda aynan 
harorat, bosim, namlik, shamol, va 
geomagnit bo‘ronlar kabi omillar 
birgalikda olingan bo‘lib, ular orqali 
ishemiya, aritmiya va gipertoniyani 
kabi yurak-qon kasalliklarini MLP, 
GRU, LSTM va ANFIS modellaridan 
foydalangan holda bashoratlash 
amalga oshirilgan. 

Tahlil qilingan ilmiy maqolalar 
bilan mazkur tadqiqotni asosiy farqi 
ko‘pchilik ishlarda yurak-qon 
kasalliklari bilan ob-havo omillari 
orasidagi bog‘liqlik alohida omillar yoki 
kasallik turlari kesimida o‘rganilgan. 1-
jadvalga ko‘ra, maqolalarni 
aksariyatida faqat harorat, bosim yoki 
havo namligi kabi parametrlarni yurak 
xurujlari, ishimiya yoki gipertoniya 
bilan bog‘liqligi ko‘rib chiqilgan.

1-jadval 
Tahlil natijalari 

№ Manba tо Namlik Bosim 
Magnit 
bo‘ron 

Shamol Ishimiya Artimiya 
Gipertani
ya 

1 
Mazkur 

ishda 
+ + + + + + + + 

2 [3] + + +  +   + 

3 [4] + + +   +   

4 [5] +     +  + 

5 [6] +     + +  

6 [7] + + +  + +  + 

 
Yurak-qon tomir tizimi va ob-

havo hamda ekologik omillar 
o‘rtasidagi bog‘liqlikni o‘rganish 
zamonaviy tibbiyotda dolzarb 
masalalardan biri hisoblanadi. Mavjud 
ilmiy adabiyotlarda bu munosabat 
alohida kasalliklar (ishemiya, aritmiya, 
gipertoniya) yoki yakka omillar 
(harorat, bosim va boshqalar) kesimida 
tahlil qilingan. Ushbu tadqiqotda esa 
mavjud bo‘lgan yondashuvlar 
kengaytirilib, harorat, atmosfer bosimi, 
namlik, shamol tezligi va geomagnit 

faollik kabi ob-havo omillari birgalikda 
tahlil qilindi hamda ularning yurak-qon 
tomir kasalliklariga kompleks ta’siri 
o‘rganildi. Tadqiqotda sun’iy intellekt 
texnologiyalariga asoslangan MLP, 
GRU, LSTM va ANFIS modellaridan 
foydalanildi. Natijalar shuni ko‘rsatdiki, 
yurak-qon tomir tizimi ob-havo 
omillariga sezgir bo‘lib, bu omillar 
yordamida kasallik xavfini bashorat 
qilishda sun’iy intellekt modellarining 
qo‘llanilishi yuqori aniqlik va 
ishonchlilikni ta’minlashi mumkin. 

